
ĠSLAM DƏYƏRLƏRĠ VƏ MƏHƏMMƏD PEYĞƏMBƏRĠN  

TƏRBĠYƏ HAQQINDA KƏLAMLARI 

 
Xülasə. Tədqiqat bir daha sübut etdi ki, “Qurani-Kərim” həm məktəblilərin, həm də gənclərin və böyük-

lərin daim istinad edəcəyi tərbiyə mənbəyidir. İslam dəyərlərindən və Məhəmməd Peyğəmbərin (s.ə.s.) 

kəlamlarından gənclərin fiziki, estetik, əmək, əxlaqi və əqli tərbiyəsində bol-bol istifadə etmək mümkün-

dür. Məktəbli gənclərin kamil bir şəxsiyyət kimi yetkinləşməsində də Peyğəmbərin kəlamları ən qüdrətli 

vasitədir. 

Açar sözlər: İslam dəyərləri, dini ayinlər, Məhəmməd peyğəmbərin (s.ə.s.) kəlamları, əxlaq tərbiyəsi, 

tərbiyəvi motivlər 

 

Məkkədə doğulan Məhəmməd peyğəmbər (s.ə.s.) çətinliklərə, təhqirlərə, təqiblərə mə-

ruz qalsa da öz əqidəsindən dönməyib Allahın müəyyən etdiyi islam dini uğrunda mübarizə 

aparmağa baĢladı. Məhəmməd peyğəmbərin həyatı ən güclü, müqəddəs tərbiyə məktəbidir. 

Çünki “Məhəmməddə Adəmin dürüst əxlaqı, Asəfin dərin zəkası, Nuhun ağlasığmaz cəsarəti, 

Ġbrahimin tükənməz mərhəməti, Ġsmayılın bəlağətli nitqi, Latın heyrətamiz bəsirəti, Yaqubun 

müəmmaları dərk etmək məharəti, Yusifin misilsiz gözəlliyi, Musanın sarsılmaz dəyanəti, Ġsa-

nın dönməz iradəsi, Davudun təmənnasız xeyirxahlığı toplanmıĢdı” [5, s. 9-10]. 

Peyğəmbərin kəlamlarında elmə, əxlaqa, tərbiyəyə yüksək qiymət verilirdi. 

Elm ən yüksək inkiĢaf etmiĢ insanların beyninin məhsuludur. Elmlə məĢğul olan bir in-

sanın yaradıcılığı baĢa çatanda onun maddi həyat çırağı sönür, insanlardan uzaqlaĢdıqca mə-

nəvi çırağı daha gur Ģölə saçır. “Alim öldü, aləm öldü” kəlamı ilə Məhəmməd peyğəmbər ali-

mi əlçatmazlığa yüksəltmiĢ, onu əbədiyyətə qovuĢdurmuĢdur. 

“Elm Çində də olsa, onun dalınca gedin”, – deyən peyğəmbər bu kəlamı iki mənada 

iĢlədirdi. Birincisi, o bilirdi ki, VI-VII əsrlərdə elm Çində çox inkiĢaf etmiĢdi. Ġkincisi, elmin 

sərhədi yoxdur. O, harada olsa, dalınca gedib onu öyrənmək, mənimsəyib xalqın xeyrinə 

istifadəyə vermək vacibdir. “Bir saat elm öyrənmək altmış illik ibadətdən xeyirlidir”. Bunun-

la Məhəmməd peyğəmbər hər bir insanın, xüsusilə də alimlərin elmə daha çox diqqət yetirmə-

sini, biliklərini daha da dərinləĢdirməsini zəruri hesab edirdi. “Elm fəziləti ibadətin fəzilətin-

dən əfzəldir” kəlamı yenə də elmə sərf olunan vaxtı ibadətə həsr edilən vaxtdan üstün tutmaq 

deməkdir. “Ömrünü elmə sərf edən adam heç vaxt ölmür”. Dünya alimin təfəkkür ələyindən, 

süzgəcindən keçir. Elmlə məĢğul olanlar, ömürlərini elmə həsr edənlər cismən ölsələr də mə-

nən ölmürlər, əbədiyyətə qovuĢurlar. Min illər keçir, lakin onların adları yaĢayır. Platon, Aris-

totel, Ġbn Sina, Nizami Gəncəvi və minlərlə baĢqa elm nəhəngləri buna parlaq misaldır. 

“Elmi beşikdən qəbrə qədər öyrənin” deyən peyğəmbərin kəlamı belə bir həqiqəti təs-

diq edir ki, elmə yiyələnmək, onu əldə saxlamaq üçün daim oxumaq, öyrənmək və öyrətmək 

lazımdır. Alim öyrənməklə yanaĢı, öyrətməli, bununla da elmi inkiĢaf etdirib xalqına fayda 

verməlidir. “Elmindən fayda gələn alim min abiddən üstündür” və yaxud “Alimləri eşidin, 

çünki onlar bu dünyanın çırağı, axirətin nurudurlar”. Peyğəmbərə görə, bilikli adamın nuru 

aləmə iĢıq saçan ulduza bənzəyir. Elm tükənməz xəzinə, soruşub öyrənmək isə onun açarıdır. 

Buna görə də alimləri qorumaq, onlara qayğı göstərmək hər bir Ģəxsin borcudur. 

Elmlə məĢğul olanlar hər Ģeyə qənaət etsələr də, elm öyrənməyə, mütaliəyə çox həris 

olurlar. Elm təşnəsi elmdən heç vaxt doymaz. Öyrənilən, yayılın elmdən üstün ola biləcək heç 

bir sədəqə yoxdur. Ən xeyirli sədəqə bir müsəlmanın elm öyrənməsi və onu öz müsəlman 

qardaşına öyrətməsidir. Elm öyrənmiş alim biliyini elmsiz müsəlman qardaşına öyrədirsə, o 

şəxsin əql dünyasını zənginləşdirir, həyata gözüaçıq baxmasına zəmin yaradır [3, s. 31]. Alim 

əldə etdiyini baĢqalarına öyrədirsə, onun ömrü onu dinləyənlərin ömrünə çalanır. Elmin təbliğ 

edilməsini peyğəmbər belə səciyyələndirir: İnsanlar elə bir sədəqə verə bilməzlər ki, öyrəni-

lən, yayılan elmdən üstün olsun. 

Elm öyrənmək heç də asanlıqla olmur. Buna illər, on illər lazım olur. Ona görə də, 

Məhəmməd peyğəmbər deyirdi: elm öyrənən zaman birisini ölüm haqlayarsa, o şəhid sayılır. 

Peyğəmbər biliklərə hələ kiçik yaĢlardan yiyələnməyi zəruri sayırdı. UĢaqlıq və gənclik illə-

rində əldə edilmiĢ biliklər həmin Ģəxsin əbədi malı, onun sonrakı biliklərinin bünövrəsi, məhək daĢı 

olur. “Uşaqlıqda öyrənilən elm daş üzərində yazıya, ahıllıqda öyrənilən isə su üstündə yazıya bən-

zəyir”. Peyğəmbər deyirdi ki, elmin bəlası – unutmaqdır, elmi tələf etmək isə onu ləyaqətsizə tapşır-

maqdır. Elmi ləyaqət sahiblərinə, millət, Vətən qədri bilənlərə tapĢırmaq lazımdır. Peyğəmbər deyir-

di ki, elm çöldə dostumuz, tənhalıqda munisimiz, köməksizlikdə yoldaşımız, xoşbəxtliyə tərəf yol 

göstərənimiz, dostlar arasında zinətimiz, düşmənlər arasında silahımızdır [4, s. 66]. 

Peyğəmbərin kəlamları sırasında insana, canlılara qayğı mühüm yer tutur. Bizim ekolo-

giya deyib haray çəkdiyimiz məsələlərə dair Peyğəmbər öz fikirlərini ibrətamiz misallarla 

adamlara çatdırırdı. Heyvanlara qəzəblənməyi nadanlıq sayan peyğəmbər tələb edirdi ki, yer 

üzündə hərəkət edən nə varsa, hamısına mehribanlıq göstərmək lazımdır. Mövcud olduğu on 

minilliklər ərzində bir hörümçək yarada bilməyən insanlar təbiətə, onun canlılarına mərhəmət-

li olmalı, bir-birinə kömək etməli, qayğı göstərməlidirlər. 

Allah lənət eləsin ağac kəsənə! Yer üzündə bir ağac əkməyən, torpaq becərməyən mü-

səlman ola bilməz. Axı insanlar, quĢlar və heyvanlar həmin ağacdan, becərilən torpaqdan bəh-

rələnirlər. Deməli, peyğəmbərin fikrincə, əli bel tutan hər bir insan bir ağac əkməlidir. Əgər 

hər bir kəs belə bir xeyirxah iĢ görsə, onda planetimiz cənnətə çevrilər. 

Peyğəmbər hələ kiçik yaĢlarında uĢaqları düzgün tərbiyə etməyi, onlarda həya hissinin 

tərbiyə olunmasını zəruri sayır və deyirdi ki, insan övladı yalnız həya sayəsində insan olur. 

Ġnsan həyalı böyüməlidir. Çünki həya nəcibliyin əsasıdır. Həya və iman bir beĢikdə iki körpə 

kimidir. Həya bəzəkdir, həya edib pis iĢdən çəkinmək mərhəmətdir, kəramətdir. 

Peyğəmbərin fikrincə, kim baĢqasının torpağının bir hissəsini zorla əlindən alırsa, 

Tanrıya, Tanrının özünə qarĢı çıxmıĢ sayılır. Tanrıya qarĢı çıxanın cəzası ağır olur. Min lənət 

olsun torpağımızı zorla almaq istəyən erməni millətçilərinə. Xalqımızın kütləvi vətənpərvərlik 

hərəkatı, tarixin əzəmətli, unudulmaz və misilsiz qəhrəmanlıq səhifələri məhz belə bir mühit-

də baĢ verir və xalqımız peyğəmbərin kəlamlarına, vəsiyyətlərinə əməl edərək öz torpağını 

qoruyur. Bu yolda lazım gələndə qan da tökülür. 

Peyğəmbərə görə, insan torpağı əkməli, əkinçiliklə məĢğul olmalıdır. Əkinçilik sevinc 

və fərəh doğuran peĢədir. Hər bir insan müəyyən bir peĢəyə yiyələnməlidir. Məsələn, kiĢilər 

dərziliyi öyrənməli, qoyun saxlamalı, dəvə, at sahibi olmalıdırlar. Əvvələn, dərzilik çox gözəl 

sənətdir, ikincisi, qoyun saxlamaq bərəkətdir, dəvə sahibi olmaq Ģərəfdir, ucalıqdır. Atın xeyri 

isə qiyamətədək onun yalmanına bağlıdır. 

Peyğəmbər adamları acközlüyə, tamahkarlığa, həsədə qarĢı mübarizəyə çağırır və deyir-

di ki, tamahkarlıq yoxsulluğa yoldur. BaĢqasına həsəd aparmaq qəbahətdir. Nəfs və tamah ən 

böyük düĢməndir. AtəĢ yeri-göyü yandırdığı kimi, həsəd də yaxĢılıqları yandırıb kül edir. Kin 

və həsədlə çatılan tonqal külə döndərən atəĢə bənzəyir, bütün yaxĢılıqları puç edir. Həsəd yax-

Ģı əməlləri güvə kimi yeyib xarab edir. Fikrimizcə, peyğəmbərin bu kəlamları adamlarda ac-

gözlüyün, paxıllığın, laqeydliyin artdığı bir dövrdə bütün təhsil müəssisələri divarlarına qızıl 

xətlə həkk etmək lazımdır. 

Dünyada savaĢ, döyüĢ çoxdur. Lakin ən böyük döyüĢ insanın özü ilə döyüĢdür. 

Dünyada ən böyük qələbə insanın öz nəfsi, arzusu və həvəsi üzərindəki qələbədir. 

Tərəzidə çəkilsə, gözəl xasiyyətdən ağır gələn heç bir Ģey yoxdur. Gözəl xasiyyət dinin ya-

rısıdır. AtəĢ qarı necə əridirsə, gözəl xasiyyət də günahları elə əridir. 

Dilinə, sözünə sahib duran, evi gözünə geniĢ görünən, etdiyi günahların peĢmançılığını 

çəkən adamlar xoĢbəxtdirlər. Adamlarda üç gözəl keyfiyyəti – həya, etibar, düzlük gördünüz-

mü, onlardan bərk yapıĢın, onlardan öyrənin. Ən yüksək fəzilət mehribanlıqdır. Pislərə mehri-

banlıq onların pisliyinə mane olmaqdır. Mehribanlıq iman niĢanəsidir. Mehriban olmayan 

adam imansızdır. 

Məhəmməd Peyğəmbərin “Quranı” sayəsində Ərəbistanda elm surətlə inkiĢaf etmiĢdi.  

Beləliklə də islam dini ġərq pedaqogika elminin (təlim-tərbiyə haqqında fikirləri) inki-

Ģafına ciddi təsir göstərmiĢdir. 

Bu kitab əsas gücü insanlar arasında təmiz və yüksək mənəviyyatı təbliğ etməyə, təmiz 

əxlaqi keyfiyyətləri insanlar arasında aĢılamağa yönəltmiĢdir. 

“YaxĢılıq edilməyə layiq olub-olmamasından asılı olmayaraq, hamıya, hər kəsə yaxĢılıq 

et; yaxĢılığa layiq olana rast gəlsən, bu, çox yaxĢı; layiq olmayana yaxĢılıq etsən, bil ki, sən 

yaxĢılıq edənlərdən birisən və bu sənin üçün bəsdir” [1, s. 113]. Bu kimi kəlamlar uĢaqlara 

müəllimlər tərəfindən daim misal göstərilir. Burada Quran da, Məhəmməd peyğəmbər də 

uĢaqlara yaxĢılıq etməyi tərbiyə edir.  

Beləliklə də islam uĢaqları bilikli olmağa, biliyə yiyələnməyə, yüksək əxlaqi keyfiyyət-

lərə malik olmağa çağırır. Məhəmməd peyğəmbərin bütün bunlara aid saysız-hesabsız dəyərli 

kəlamları var. 

Nəticə. Uzun illər boyu islam sıxıĢdırılsa da, təyziq altında saxlansa da, islam yenə öz 

dəyərini itirməmiĢ və təlim-tərbiyə kimi bir müqəddəs iĢdə daim istifadə olunmuĢdur. 

“Qurani-Kərim” dünyada ən qüdrətli tərbiyə vasitəsidir. 

Tədqiqatın elmi yeniliyi ondan ibarətdir ki, Ġslam dəyərlərindən təlim-tərbiyə prosesin-

də istifadə üzrə iĢin sistemi yaradılmıĢ, istifadənin mahiyyəti, xüsusiyyətləri, metod və vasitə-

ləri açıqlamıĢdır. 

Tədqiqatın praktik əhəmiyyətini bunda görmək olur ki, iĢdə irəli sürülən ideyalardan orta 

məktəb müəllimləri, tədqiqatçı tələbələr, hətta ailə baĢçıları da öz iĢlərində istifadə edə bilərlər. 

N.A.Jafarova 

Sayings From the Koran-Karim Related to Islamic Values, 

Teaching and Upbringing 

Summary 

 

The study once again proved that the Holy Quran is a source of education that schoolchildren, 

youth and adults will always turn to. In the physical, aesthetic, labor, moral and mental education of 

youth, Islamic values and the sayings of the Prophet Muhammad (peace and blessings of Allah be 

upon him) can be widely used. The sayings of the Prophet are a powerful tool for shaping young 

schoolchildren into perfect individuals. 

Key words: Islamic values, religious ceremonies, sayings of the Prophet Muhammad, moral 

education, educational motives 

Н.А.Джафарова 

Изречения из «Корани-Карима», связанные с исламскими ценностями,  

обучением и воспитанием 

Резюме 

 

Исследование еще раз доказало, что cвященный “Коран» является источником воспита-

ния, к которому всегда будут обращаться как школьники, так и молодежь и взрослые. В физи-

ческом, эстетическом, трудовом, нравственном и умственном воспитании молодежи можно ши-

роко использовать исламские ценности и изречения пророка Мухаммада (мир ему и благосло-

вение Аллаха). Высказывания Пророка являются мощнейшим средствoм для формирования 

юных школьников как совершенных личностей. 

Ключевые слова: исламские ценности, религиозные обряды, высказывания пророка 

Мухаммеда, нравственное воспитание, воспитательные мотивы. 

